
                                                                                                                                      29. nóvember 2014. 

 Fræðsluráð. 
 

Varðar skoðanir og framkvæmdir á leikskólalóðum. 
 

Foreldraráð leikskóla óskaði eftir svörum við eftirtöldum spurningum: 
1. Hvaða áætlanir hafa verið gerðar til að bæta þá hluti sem athugasemdir voru gerðar 
við aðalskoðun á leikskólalóðum sem framkvæmdar voru vorið 2013? 
2. Hvaða framkvæmdir til umbóta hefur Hafnarfjarðarbær þegar lokið á leikskólum 
Hafnarfjarðar eftir að aðalskoðun fór fram? 
3. Hvaða framkvæmdir hefur ekki verið farið í nú þegar og hvenær eru umræddar 
framkvæmdir áætlaðar? 
4. Ef aðalskoðun sem áætluð var fyrir árið 2014 hefur ekki verið framkvæmd, hvenær 
er þá von á þeirri aðalskoðun? 

 Svör: 
1. Varðandi aðalskoðun leiksvæða 2013 þá voru öll atriðin flokkuð eftir áhættustigum. 
2. Þau sem flokkuðust í áhættustig 1, 2 og 3 voru lagfærð strax. 
3.  Þau sem voru í áhættustigi 4 hafa í nokkrum tilfellum verið látin bíða. 
4.  Aðalskoðun 2014 var gerð núna í september og október og er unnið með hana á sama hátt og gert var með 

skoðunina 2013. Samið var til þriggja vegna aðalskoðunar leiksvæða og er ein skoðun af þeim samningi eftir og 
verður farið í hana haustið 2015. 

 
Jafnframt þessari árlegu aðalskoðun er ítarleg skoðun á lóðunum að jafnaði gerð á 3-4 mánaða fresti af 
garðyrkjustjóra, sem lokið hefur námskeiði í úttektum á leiksvæðum og þess utan daglega af starfsfólki leikskólanna.  
Ef ábendingar koma frá þessum aðilum um eitthvað sem betur mætti fara er brugðist við því strax, ef athugasemdir 
lenda í flokkum 1 og 2.  
Það sem helst hefur staðið út af borði er það sem kannski er mest áberandi, en alls ekki hættulegt, er málun 
leiktækja. Það verkefni hefur verið ofarlega á lista bæði árin 2013 og 2014 en því miður hefur það ekki gengið sem 
skyldi sökum mikilla rigninga bæði sumrin meðan lokun leikskólanna hefur staðið yfir.  

 
Allar athugasemdir eru flokkaðar eftir mikilvægi með tilliti til áhættu og er allt sem flokkast sem hættulegt, lagfært 
strax, annað þarf stundum að bíða, þannig að hægt sé að nota okkar mannskap sem mest í þessar framkvæmdir.  
Núna eru tveir smiðir hjá Umhverfi og framkvæmdum og er vonast til að lagfæringar gangi betur og hraðar, bæði 
hvað varðar smærra viðhald húsa og lóða en áður. 
 
Hér fyrir neðan má sjá hvernig áhættustigin flokkast. 

Áhættustig athugasemda 
 

Athugasemdir flokkast í 4 áhættustig: 

 

 
Áhættustig 1 -  Skoðað og metið strax og hættunni afstýrt samdægurs. 

T.d. slitinn hlekkur í rólu, festingar brotnar, laust leiktæki, eitthvað sem skagar hættulega fram. 

 
Áhættustig 2 - Lagað innan viku ( 7 daga ). 

T.d. ruslatunnur skemmdar eða fullar, undirlag sem þarfnast lagfæringa, yfirborð þarfnast hreisnunar ( t.d. af 

grjóti ), smálagfæringar á leiktækjum. 

 
Áhættustig 3 - Lagað innan 4 vikna. 

T.d. endurnýjun á slitflötum leiktækja ( t.d. sætum, plasttöppum o.s.frv. ). Höldur í klifurveggjum. 

 
Áhættustig 4 - Sett inn á verkefnalista og gert þegar tími og peningar leyfa. 

T.d. skipta um sand í kassa, lagfæra þökur, fúaverja og mála, endurnýja leiktæki, klippa tré og gróðurviðhald, 

lagfæra hellur og hleðslur. 

 
 

 
 
Virðingarfyllst, 
 
 
 
Svanlaugur Sveinsson 
verkefnastjóri 


